
KUALA TERENGGANU: Persatuan Pandu Puteri Ma-
laysia cawangan Terengganu mengadakan program
Cycleton Puteri 2004 selama lima hari bermula 24
Ogos depan.

Pesuruhjaya Pandu Puteri Malaysia negeri, Zaini
Mohd Nasir, berkata program julung kali itu memba-
bitkan kira-kira 200 pelajar sekolah menengah terdiri
ahli Persatuan Pandu Puteri dari seluruh negeri.

Katanya, menerusi program berkenaan, peserta
akan berbasikal sejauh 284 kilometer bermula di
Sekolah Kebangsaan Mak Lagam, Kemaman dan
bﬁrakhir di pejabat Umno bahagian Besut di Jer-
tih.

"Program ini bertujuan mengisi tabung kanak-
kanak dan membantu meringankan beban murid
sekolah yang menghidap penyakit kronik dan kurang
upaya serta mengisi tabung persatuan.

"la juga bertujuan menyokong usaha Kementerian
Kesihatan menjayakan Kempen Gaya Hidup Sihat,"
katanya dalam satu kenyataan, semalam.

Zaini berkata, sepanjang perjalanan, peserta akan
singgah dan bermalam di beberapa daerah di sam-
ping mengadakan pelbagai aktiviti bersama pendu-
duk setempat serta mengadakan pameran oleh Jaba-
tan Kesihatan negeri.

Beliau berkata, dari daerah Kemaman, peserta
akan bermalam di daerah Dungun, Marang, Kuala
Terengganu, Setiu dan Besut.

Katanya, Menteri Belia dan Sukan, Datuk Azalina

Othman Said dijadual merasmikan pelancaran prog-
ram itu di Pantai Batu Burok, di sini pada 27
Ogos.

PERSATUAN Pandu Puteri Malaysia cawangan Tereng-
ganu dengan kerjasama Persatuan Lumba Basikal Ne-
geri Terengganu (PLBT) akan mengadakan Program
Cycleton Puteri 2004 pada 24 hingga 28 Ogos ini.
Pesuruhjaya Pandu Puteri Malaysia cawangan Te-
rengganu, Zaini Mohd Nor berkata, cycleton itu bertu-

juan antara lain mengisi tabung kanak-kanak dan

murid sekolah yang menghidap penyakit kronik dan
kurang upaya serta mengisi kewangan tabung persa-
tuan. 3

Dalam satu kenyataan di Kuala Terengganu semalam,
beliau berkata kira-kira 200 pelajar sekolah menengah
yang menjadi anggota Persatuan Pandu Puteri dari
seluruh Terengganu akan menyertai program pertama
itu. :

Menurutnya, peserta cycleton itu akan berbasikal
sejauh 284 kilometer, bermula dari Sekolah Kebangsaan
Mak Lagam, Kemaman dan berakhir di Pejabat Umno
Jertih, Besut dan sepanjang perjalanan itu, peserta akan
singgah di beberapa daerah dan bermalam di samping
mengadakan pelbagai aktiviti bersama penduduk se-
tempat serta pameran kesihatan oleh Jabatan Kesihatan
negeri.







